
KERAJAAN MALAYSIA 
 

PELANTIKAN DAN PEMBERITAHUAN PELANTIKAN 
KETUA EKSEKUTIF DAN PENGARAH 

AGENSI PELAPORAN KREDIT 
 
Pada menjalankan kuasa yang diberikan oleh subseksyen 75(2) Akta Agensi 
Pelaporan Kredit 2010 [Akta 710], Pendaftar mengeluarkan Tataamalan Agensi 
Pelaporan Kredit Nombor 06: Pelantikan Dan Pemberitahuan Pelantikan Ketua 
Eksekutif Dan Pengarah Agensi Pelaporan Kredit.   
 
 
1. TUJUAN 
 

Tataamalan ini bertujuan untuk menetapkan— 
 

1.1 tatacara pelantikan ketua eksekutif dan pengarah APK memenuhi kriteria 
di bawah Jadual Ketiga kepada Akta; dan 
 

1.2 tatacara pemberitahuan pelantikan ketua eksekutif APK kepada Pendaftar. 
 
 
2. TAFSIRAN 
 

Bagi maksud Tataamalan ini, kecuali jika konteksnya menghendaki maksud 
yang lain: 

 
“agensi pelaporan kredit” atau “APK” ertinya seseorang yang menjalankan 
perniagaan pelaporan kredit dan didaftarkan di bawah subseksyen 14(2) 
Akta; 
 
“Akta” ertinya Akta Agensi Pelaporan Kredit 2010 [Akta 710] dan 
termasuklah peraturan-peraturan, perintah, pemberitahuan atau 
perundangan subsidiari lain yang di buat di bawah Akta tersebut; 
 
“akuan berkanun” mempunyai erti yang diberikan kepadanya dalam 
seksyen 3 Akta Tafsiran 1948 dan 1967 [Akta 388]; 
 
“ketua eksekutif” mempunyai erti yang diberikan kepadanya dalam seksyen 
2 Akta dan termasuklah seorang ketua eksekutif yang dilantik secara 
interim; 
 
“Menteri” mempunyai erti yang diberikan kepadanya dalam seksyen 2 Akta; 

“Pendaftar” mempunyai erti yang diberikan kepadanya dalam seksyen 2 
Akta; 
 
“pengarah” mempunyai erti yang diberikan kepadanya dalam seksyen 2 
Akta Syarikat 2016 [Akta 777]; 
 
“Tataamalan” ertinya Tataamalan Agensi Pelaporan Kredit yang 
dikeluarkan di bawah subseksyen 75(2) Akta. 
 
 

3. LATAR BELAKANG 
 

3.1 Seksyen 21 Akta memperuntukkan antaranya— 
 

3.1.1 keperluan APK untuk melantik seorang ketua eksekutif; 
 
3.1.2 keperluan APK untuk memberitahu Pendaftar mengenai 

pelantikan ketua eksekutifnya dalam masa empat belas hari dari 
tarikh pelantikan; 

 
3.1.3 kriteria yang hendaklah dipenuhi oleh seorang ketua eksekutif 

atau pengarah di bawah Jadual Ketiga kepada Akta; 
 
3.1.4 penamatan perkhidmatan seorang ketua eksekutif atau 

pengarah jika tidak memenuhi kriteria di bawah Jadual Ketiga 
kepada Akta; dan 

 
3.1.5 hukuman bagi pelanggaran mana-mana peruntukan di bawah 

seksyen 21 Akta. 
 

3.2 Diperhatikan bahawa sungguhpun wujud peruntukan bagi pelantikan ketua 
eksekutif dan pengarah APK seperti di atas, tidak terdapat tatacara yang 
khusus dan jelas untuk rujukan semua APK berhubung dengan pelantikan 
yang memenuhi kriteria di bawah Jadual Ketiga kepada Akta, proses dan 
format pemberitahuan pelantikan ketua eksekutif serta perkara-perkara lain 
yang berkaitan. 

 
3.3 Sehubungan dengan itu, bagi mewujudkan persekitaran regulatori yang 

lebih komprehensif, jelas dan tersusun serta meningkatkan tatakelola 
industri pelaporan kredit terutamanya berkaitan pelantikan ketua eksekutif 
dan pengarah APK, Pendaftar telah memutuskan untuk mengeluarkan 
Tataamalan ini di bawah subseksyen 75(2) Akta. 

4. PERUNTUKAN UNDANG-UNDANG 
 

4.1 Peruntukan seksyen 21 Akta 
 

“Pelantikan ketua eksekutif, dsb. 
 
21. (1) Suatu agensi pelaporan kredit hendaklah melantik seorang 
ketua eksekutif yang hendaklah memenuhi kriteria yang dihuraikan 
dalam Jadual Ketiga. 
 
(2) Agensi pelaporan kredit hendaklah memberitahu Pendaftar 
mengenai pelantikan ketua eksekutifnya dalam masa empat belas 
hari dari tarikh pelantikan itu. 
 
(3) Jika seseorang, yang menjadi pengarah atau ketua eksekutif 
sesuatu agensi pelaporan kredit, pada bila-bila masa tidak memenuhi 
kriteria yang dihuraikan dalam Jadual Ketiga, dia hendaklah dengan 
serta-merta berhenti memegang jawatan itu dan bertindak atas sifat 
sedemikian, dan agensi pelaporan kredit yang berkenaan hendaklah 
dengan serta-merta menamatkan pelantikannya atas sifat 
sedemikian. 
 
(4) Sesuatu agensi pelaporan kredit yang melanggar subseksyen (1) 
atau (2) melakukan suatu kesalahan dan boleh, apabila disabitkan, 
didenda tidak melebihi dua ratus ribu ringgit. 
 
(5) Seseorang yang melanggar subseksyen (3) melakukan suatu 
kesalahan dan boleh, apabila disabitkan, didenda tidak melebihi dua 
ratus ribu ringgit. 
 
(6) Dalam hal kesalahan yang berterusan, pesalah boleh, sebagai 
tambahan kepada penalti di bawah subseksyen (4) atau (5), didenda 
tidak melebihi sepuluh ribu ringgit bagi setiap hari atau sebahagian 
hari sepanjang kesalahan itu berterusan selepas disabitkan.”. 

 
4.2 Peruntukan Jadual Ketiga kepada Akta adalah seperti di Lampiran A. 

 
 

5. PELANTIKAN KETUA EKSEKUTIF 
 

5.1 APK hendaklah melantik seorang ketua eksekutif yang memenuhi kriteria 
yang dihuraikan dalam Jadual Ketiga kepada Akta selaras dengan 
subseksyen 21(1) Akta. 

 
5.2 Ketua eksekutif yang dilantik hendaklah membuat suatu akuan berkanun 

seperti di Lampiran B atau Lampiran C bagi mengesahkan bahawa dia 
memenuhi kriteria yang dihuraikan dalam Jadual Ketiga kepada Akta. 

5.3 Sekiranya seorang ketua eksekutif juga dilantik sebagai pengarah, ketua 
eksekutif tersebut hendaklah membuat akuan berkanun seperti di 
perenggan 9. 

 
 

6. PENAMATAN PELANTIKAN KETUA EKSEKUTIF 
 

6.1 Selaras dengan subseksyen 21(3) Akta, sekiranya seorang ketua eksekutif 
sesuatu APK yang telah dilantik dan pada bila-bila masa tidak memenuhi 
kriteria yang dihuraikan dalam Jadual Ketiga kepada Akta, dia hendaklah 
dengan serta-merta berhenti memegang jawatan itu. 
 

6.2 APK yang berkenaan hendaklah dengan serta-merta menamatkan 
pelantikan ketua eksekutif tersebut atas sebab-sebab demikian. 

 
 
7. KEKOSONGAN JAWATAN KETUA EKSEKUTIF 

 
7.1 Sekiranya seorang ketua eksekutif yang dilantik meletakkan jawatan, 

bersara, ditamatkan perkhidmatan, meninggal dunia, ditamatkan 
pelantikan sebagai ketua eksekutif atau tidak lagi dapat melaksanakan 
tugas sebagai ketua eksekutif atas apa-apa sebab, APK hendaklah, 
secepat yang dapat dilaksanakan, memberitahu perkara tersebut kepada 
Pendaftar mengikut format seperti di Lampiran D. 
 

7.2 APK hendaklah, secepat yang dapat dilaksanakan, melantik seorang ketua 
eksekutif baharu dan memberitahu pelantikan tersebut kepada Pendaftar 
mengikut tatacara yang diperuntukkan di bawah perenggan 5 dan 8. 

 
7.3 Sekiranya suatu APK melantik seorang ketua eksekutif interim dalam 

tempoh sebelum seorang ketua eksekutif tetap dilantik, pelantikan tersebut 
hendaklah diberitahu kepada Pendaftar mengikut tatacara yang 
diperuntukkan di bawah perenggan 5 dan 8. 

 
 
8. PEMBERITAHUAN PELANTIKAN KETUA EKSEKUTIF 

 
8.1 Selaras dengan subseksyen 21(2) Akta, APK hendaklah memberitahu 

Pendaftar mengenai pelantikan ketua eksekutif dalam masa empat belas 
(14) hari dari tarikh pelantikan itu. 
 

8.2 Pemberitahuan di bawah subperenggan 8.1 hendaklah dibuat melalui 
serahan tangan atau pos, dan e-mel, dan mengandungi dokumen-
dokumen yang berikut: 

 
8.2.1 surat pemberitahuan mengikut format seperti di Lampiran E; 
 
8.2.2 salinan kad pengenalan (depan dan belakang) ketua eksekutif; 

8.2.3 salinan keputusan Lembaga Pengarah APK untuk melantik 
ketua eksekutif; 

 
8.2.4 maklumat peribadi (curriculum vitae) ketua eksekutif; dan 
 
8.2.5 akuan berkanun seperti di subperenggan 5.2.  

 
8.3 Carta alir mengenai kekosongan jawatan, pelantikan dan pemberitahuan 

pelantikan ketua eksekutif adalah seperti di Lampiran F. 
 
 

9. PELANTIKAN PENGARAH 
 

9.1 APK hendaklah memastikan pengarah yang dilantik memenuhi kriteria 
yang dihuraikan dalam Jadual Ketiga kepada Akta selaras dengan 
subseksyen 21(3) Akta. 
 

9.2 Pengarah yang dilantik hendaklah membuat suatu akuan berkanun seperti 
di Lampiran G bagi mengesahkan bahawa dia memenuhi kriteria yang 
dihuraikan dalam Jadual Ketiga kepada Akta. 

 
9.3 APK hendaklah, secepat yang dapat dilaksanakan, mengemukakan akuan 

berkanun tersebut kepada Pendaftar melalui serahan tangan atau pos, dan 
e-mel. 

 
9.4 Sekiranya mana-mana APK melantik seorang pengarah baharu, tatacara 

yang diperuntukkan di bawah perenggan ini hendaklah terpakai. 
 

9.5 Sekiranya seorang pengarah juga dilantik sebagai ketua eksekutif, 
pengarah tersebut hendaklah membuat akuan berkanun seperti di 
perenggan 5. 

 
9.6 Seorang pengarah yang tidak menetap di Malaysia boleh membuat akaun 

berkanun di negara yang dia menetap dan akuan berkanun tersebut 
hendaklah dibuat di hadapan seorang pegawai diplomatik atau konsular 
Malaysia selaras dengan seksyen 3 Akta Tafsiran 1948 dan 1967 [Akta 
388]. 

 
9.7 Seorang pengarah hendaklah membuat akuan berkanun sebagaimana 

subperenggan 9.2 dalam bahasa Melayu. Sekiranya pengarah tersebut 
tidak memahami bahasa Melayu, akuan berkanun boleh dibuat dalam 
bahasa Inggeris dan kedua-dua teks akuan berkanun berkenaan 
hendaklah dikemukakan kepada Pendaftar. 
 
 

10. TARIKH KUAT KUASA 
 

Tataamalan ini berkuat kuasa mulai 1 Mei 2025.  

11. PEMAKAIAN 
 

Tataamalan ini hendaklah terpakai bagi semua APK. 
 
 

12. PERALIHAN 
 
Mana-mana ketua eksekutif atau pengarah yang telah dilantik sebelum tarikh 
kuat kuasa Tataamalan ini hendaklah mengemukakan akuan berkanun di bawah 
perenggan 5, 8 dan 9 kepada Pendaftar dalam tempoh tiga (3) bulan daripada 
tarikh kuat kuasanya Tataamalan ini. 
 
 

13. MAKLUMAT PERHUBUNGAN 
 

Sekiranya terdapat apa-apa pertanyaan atau kemusykilan berhubung 
Tataamalan ini, sila hubungi— 

 
  Pendaftar Agensi Pelaporan Kredit 
  Pejabat Pendaftar Agensi Pelaporan Kredit  

Seksyen Pendaftaran dan Pembangunan Industri 
Kementerian Kewangan 

  Aras 2, Perbendaharaan 2 
  Kompleks Kementerian Kewangan 

No. 7, Persiaran Perdana, Presint 2 
62592 Putrajaya 
Tel. : 03-8890 6627 
E-mel : seksyend.ppk@treasury.gov.my 

 
 

“BERKHIDMAT UNTUK NEGARA” 
“REPUTASI KREDIT TANGGUNGJAWAB ANDA” 

 
Saya yang menjalankan amanah, 
 
 
 
(IDWAN ARIFF BIN ABDUL RAHMAN) 
Pendaftar Agensi Pelaporan Kredit 
Kementerian Kewangan 
Putrajaya 
24 April 2025 
 
s.k.: 
 

Ketua Setiausaha Perbendaharaan 
 
Timbalan Ketua Setiausaha Perbendaharaan (Dasar) 
 
Peguam Cara Perbendaharaan 

LAMPIRAN A 
 

JADUAL KETIGA 
 

[Perenggan 14(1)(b) dan subseksyen 21(1)] 
 
Ketua eksekutif dan pengarah hendaklah orang yang “layak dan sesuai” 
 
1. (1) Apabila menentukan sama ada seseorang merupakan seorang yang “layak dan sesuai” untuk 
memegang atau yang akan memegang jawatan ketua eksekutif atau pengarah sesuatu agensi 
pelaporan kredit, perhatian hendaklah diberikan kepada kriteria yang berikut, iaitu– 
 

(a) kejujurannya, kewibawaannya dan kebijaksanaan pertimbangannya untuk menunaikan 
tanggungjawab jawatan itu; 

 
(b) usaha yang dengannya dia sedang menunaikan atau berkemungkinan akan menunaikan 

tanggungjawab itu; dan 
 
(c) sama ada kepentingan agensi pelaporan kredit, orang yang melanggan atau orang lain, 

pelanggan dan orang awam sedang, atau berkemungkinan menjadi, dengan apa-apa jua 
cara terancam disebabkan oleh jawatan itu. 

 
(2) Tanpa menjejaskan keluasan peruntukan yang terdahulu, perhatian bolehlah diberikan kepada 
penjalanan dan aktiviti perniagaan yang terdahulu orang yang berkenaan dan, khususnya, kepada apa-
apa keterangan bahawa dia— 
 

(a) telah dikompaun atau disabitkan, atau sebagai ketua eksekutif atau pengarah, telah 
menyebabkan dikompaun atau disabitkan, atas suatu kesalahan yang boleh dihukum 
dengan— 

 
(i) pemenjaraan selama satu tahun atau lebih, sama ada pemenjaraan sahaja, atau 

sebagai ganti denda, atau sebagai tambahan kepada denda; atau 
 
(ii) denda sebanyak dua puluh ribu ringgit atau lebih; atau 

 
(b) terlibat dalam atau telah dikaitkan dengan apa-apa amalan perniagaan, atau selainnya 

berkelakuan dengan sedemikian cara sehingga menimbulkan keraguan tentang 
kewibawaannya dan kebijaksanaan pertimbangannya. 

 
Kriteria tambahan bagi ketua eksekutif 
 
2. Seseorang yang menjadi, atau yang akan menjadi, ketua eksekutif sesuatu agensi pelaporan kredit— 
 

(a) hendaklah mempunyai kelayakan pendidikan dan pengalaman yang akan 
membolehkannya menunaikan tanggungjawabnya dengan memuaskan; 
 

(b) tidak boleh pernah memegang sesuatu jawatan yang mempunyai tanggungjawab dalam 
pengurusan sesuatu syarikat yang telah disabitkan atas sesuatu kesalahan di bawah 
mana–mana undang–undang bertulis semasa tempoh jawatannya, melainkan jika dia 
membuktikan bahawa kesalahan itu telah dilakukan tanpa pengetahuan atau 
persetujuannnya dan dia tidak dapat menghalang kesalahan itu; 

 
(c) tidak boleh pernah memegang sesuatu jawatan yang mempunyai tanggungjawab dalam 

pengurusan mana–mana syarikat yang semasa tempoh jawatannya— 
 

(i) telah ingkar dalam pembayaran apa–apa jumlah wang penghakiman terhadapnya; 
 
(ii) telah menggantung pembayaran atau telah membuat penyelesaian dengan 

pemiutang–pemiutangnya; atau 

(iii) telah dilantik berkenaan dengan hartanya seorang penerima atau pengurus; 
 
(d) hendaklah bersedia bagi pekerjaan sepenuh masa, dan tidak boleh menjalankan apa–apa 

perniagaan atau kerjaya lain, selain pengarah bukan eksekutif atau pemegang syer 
syarikat lain; dan 

 
(e) tidak pernah bertindak dengan cara yang boleh menimbulkan keraguan mengenai 

kesesuaiannya untuk memegang jawatan sebagai ketua eksekutif, atau bertindak secara 
terang–terangan tanpa mengambil kira kelakuan profesional yang sepatutnya, 
terutamanya dalam urus niaga dengan orang yang melanggan atau orang lain, pelanggan 
dan orang awam. 

 
Kriteria tambahan bagi pengarah 
 
3. Seseorang yang menjadi, atau yang akan menjadi, seorang pengarah sesuatu agensi pelaporan 
kredit— 
 

(a) hendaklah mempunyai kelayakan pendidikan dan pengalaman yang akan 
membolehkannya menjalankan dan melaksanakan kewajipannya; 

 
(b) tidak boleh pernah bertindak dengan cara yang boleh menimbulkan keraguan mengenai 

kesesuaiannya untuk memegang jawatan sebagai seorang pengarah; dan 
 
(c) tidak boleh pernah mengambil bahagian dalam apa–apa tindakan atau keputusan 

lembaga atau pengurusan agensi pelaporan kredit itu yang memudaratkan 
kepentingannya. 

 
Kriteria lain sebagaimana yang boleh ditetapkan oleh Menteri 
 
4. Menteri boleh, dengan persetujuan Pendaftar, menetapkan apa–apa kriteria tambahan lain yang 
perlu atau suai manfaat bagi maksud melindungi kepentingan agensi pelaporan kredit, orang yang 
melanggan atau orang lain, pelanggan dan orang awam. 
 
Budi bicara Pendaftar 
 
5. Pendaftar hendaklah mempunyai budi bicara penuh untuk menentukan sama ada seseorang telah 
mematuhi Jadual ini. 

LAMPIRAN B 
 

AKUAN BERKANUN KETUA EKSEKUTIF 
 
Saya,                     (nama ketua eksekutif)                     (No. K/P: _______________) 
adalah seorang warganegara Malaysia yang cukup umur dengan sesungguhnya dan 
sebenarnya mengaku bahawa– 
 
1. Saya adalah seorang yang “layak dan sesuai” untuk memegang atau yang akan 

memegang jawatan ketua eksekutif           (nama APK)          , dan memiliki kriteria 
yang berikut, iaitu–  

 
1.1 jujur, berwibawa dan mempunyai pertimbangan yang bijaksana untuk 

menunaikan tanggungjawab jawatan di atas; 
 
1.2 berusaha yang dengannya saya sedang menunaikan atau 

berkemungkinan akan menunaikan tanggungjawab jawatan di atas; dan 
 
1.3 kepentingan agensi pelaporan kredit, orang yang melanggan atau orang 

lain, pelanggan dan orang awam sedang, atau berkemungkinan menjadi, 
dengan apa-apa jua cara tidak terancam disebabkan oleh jawatan di atas. 

 
2. Berkaitan dengan penjalanan dan aktiviti perniagaan yang terdahulu, saya tidak 

pernah– 
 

2.1 dikompaun atau disabitkan, atau sebagai ketua eksekutif atau pengarah, 
telah menyebabkan dikompaun atau disabitkan, atas suatu kesalahan yang 
boleh dihukum dengan— 

 
(a) pemenjaraan selama satu tahun atau lebih, sama ada pemenjaraan 

sahaja, atau sebagai ganti denda, atau sebagai tambahan kepada 
denda; atau 

 
(b) denda sebanyak dua puluh ribu ringgit atau lebih; atau 

 
2.2 terlibat dalam atau telah dikaitkan dengan apa-apa amalan perniagaan, 

atau selainnya berkelakuan dengan sedemikian cara sehingga 
menimbulkan keraguan tentang kewibawaan dan kebijaksanaan 
pertimbangan saya. 
 

3. Saya juga– 
 

3.1 mempunyai kelayakan pendidikan dan pengalaman yang akan 
membolehkan saya menunaikan tanggungjawab saya dengan 
memuaskan; 

 
3.2 tidak pernah memegang sesuatu jawatan yang mempunyai tanggungjawab 

dalam pengurusan sesuatu syarikat yang telah disabitkan atas sesuatu 
kesalahan di bawah mana–mana undang–undang bertulis semasa tempoh 
jawatan saya; 

3.3 tidak pernah memegang sesuatu jawatan yang mempunyai tanggungjawab 
dalam pengurusan mana-mana syarikat yang semasa tempoh jawatan 
saya–  
 
(a) telah ingkar dalam pembayaran apa-apa jumlah wang penghakiman 

terhadapnya; 
 
(b) telah menggantung pembayaran atau telah membuat penyelesaian 

dengan pemiutang-pemiutangnya; atau 
 
(c) telah dilantik berkenaan dengan hartanya seorang penerima atau 

pengurus. 
 

3.4 bersedia bagi pekerjaan sepenuh masa untuk jawatan tersebut, dan tidak 
menjalankan apa-apa perniagaan atau kerjaya lain, selain pengarah bukan 
eksekutif atau pemegang syer syarikat lain; dan 

 
3.5 tidak pernah bertindak dengan cara yang boleh menimbulkan keraguan 

mengenai kesesuaian saya untuk memegang jawatan tersebut, atau 
bertindak secara terang-terangan tanpa mengambil kira kelakuan 
profesional yang sepatutnya, terutamanya dalam urus niaga dengan orang 
yang melanggan atau orang lain, pelanggan dan orang awam. 

 
4. Saya juga– 

 
4.1 akan mematuhi apa-apa kriteria tambahan lain yang perlu atau suai 

manfaat bagi maksud melindungi kepentingan agensi pelaporan kredit, 
orang yang melanggan atau orang lain, pelanggan dan orang awam yang 
ditetapkan oleh Menteri Kewangan; dan 

 
4.2 menerima bahawa Pendaftar mempunyai budi bicara penuh untuk 

menentukan sama ada seseorang telah mematuhi Jadual Ketiga kepada 
Akta Agensi Pelaporan Kredit 2010 [Akta 710].  

 
5. Jika saya, semasa menjadi ketua eksekutif           (nama APK)          , pada bila-

bila masa tidak memenuhi kriteria yang dihuraikan dalam Jadual Ketiga kepada 
Akta Agensi Pelaporan Kredit 2010 [Akta 710], saya hendaklah dengan serta-
merta berhenti memegang jawatan itu dan bertindak atas sifat sedemikian. 

Saya,                     (nama ketua eksekutif)                     dengan sesungguhnya dan 
sebenarnya mengaku bahawa                                                                                                            dan 
saya membuat akuan ini dengan kepercayaan bahawa akuan ini adalah benar, dan 
menurut kuasa peruntukan Akta Akuan Berkanun 1960 [Akta 783]. 
 
Diperbuat dan dengan sesungguhnya 
diakui oleh yang tersebut namanya di 
atas ....................................................... 
di ........................................................... 
di dalam Negeri ..................................... 
pada ...................................................... 

) 
) 
) 
) 
) 
) 

 
 
 

........................................................... 
(tandatangan) 

 
di hadapan saya 

 
 
 
 

............................................................... 
(tandatangan Pesuruhjaya Sumpah) 

LAMPIRAN C 
 

AKUAN BERKANUN KETUA EKSEKUTIF INTERIM 
 
Saya,               (nama ketua eksekutif)                    (No. K/P: _______________) adalah 
seorang warganegara Malaysia yang cukup umur dengan sesungguhnya dan 
sebenarnya mengaku bahawa– 
 
1. Saya adalah seorang yang “layak dan sesuai” untuk memegang atau yang akan 

memegang jawatan ketua eksekutif           (nama APK)          , dan memiliki kriteria 
yang berikut, iaitu–  

 
1.1 jujur, berwibawa dan mempunyai pertimbangan yang bijaksana untuk 

menunaikan tanggungjawab jawatan di atas; 
 
1.2 berusaha yang dengannya saya sedang menunaikan atau 

berkemungkinan akan menunaikan tanggungjawab jawatan di atas; dan 
 
1.3 kepentingan agensi pelaporan kredit, orang yang melanggan atau orang 

lain, pelanggan dan orang awam sedang, atau berkemungkinan menjadi, 
dengan apa-apa jua cara tidak terancam disebabkan oleh jawatan di atas. 

 
2. Berkaitan dengan penjalanan dan aktiviti perniagaan yang terdahulu, saya tidak 

pernah– 
 

2.1 dikompaun atau disabitkan, atau sebagai ketua eksekutif atau pengarah, 
telah menyebabkan dikompaun atau disabitkan, atas suatu kesalahan yang 
boleh dihukum dengan— 

 
(a) pemenjaraan selama satu tahun atau lebih, sama ada pemenjaraan 

sahaja, atau sebagai ganti denda, atau sebagai tambahan kepada 
denda; atau 

 
(b) denda sebanyak dua puluh ribu ringgit atau lebih; atau 

 
2.2 terlibat dalam atau telah dikaitkan dengan apa-apa amalan perniagaan, 

atau selainnya berkelakuan dengan sedemikian cara sehingga 
menimbulkan keraguan tentang kewibawaan dan kebijaksanaan 
pertimbangan saya. 
 

3. Saya juga– 
 

3.1 mempunyai kelayakan pendidikan dan pengalaman yang akan 
membolehkan saya menunaikan tanggungjawab saya dengan 
memuaskan; 

 
3.2 tidak pernah memegang sesuatu jawatan yang mempunyai tanggungjawab 

dalam pengurusan sesuatu syarikat yang telah disabitkan atas sesuatu 
kesalahan di bawah mana–mana undang–undang bertulis semasa tempoh 
jawatan saya; 

3.3 tidak pernah memegang sesuatu jawatan yang mempunyai tanggungjawab 
dalam pengurusan mana-mana syarikat yang semasa tempoh jawatan 
saya–  
 
(a) telah ingkar dalam pembayaran apa-apa jumlah wang penghakiman 

terhadapnya; 
 
(b) telah menggantung pembayaran atau telah membuat penyelesaian 

dengan pemiutang-pemiutangnya; atau 
 
(c) telah dilantik berkenaan dengan hartanya seorang penerima atau 

pengurus; dan 
 
3.4 tidak pernah bertindak dengan cara yang boleh menimbulkan keraguan 

mengenai kesesuaian saya untuk memegang jawatan tersebut, atau 
bertindak secara terang-terangan tanpa mengambil kira kelakuan 
profesional yang sepatutnya, terutamanya dalam urus niaga dengan orang 
yang melanggan atau orang lain, pelanggan dan orang awam. 

 
4. Saya juga– 

 
4.1 akan mematuhi apa-apa kriteria tambahan lain yang perlu atau suai 

manfaat bagi maksud melindungi kepentingan agensi pelaporan kredit, 
orang yang melanggan atau orang lain, pelanggan dan orang awam yang 
ditetapkan oleh Menteri Kewangan; dan 

 
4.2 menerima bahawa Pendaftar mempunyai budi bicara penuh untuk 

menentukan sama ada seseorang telah mematuhi Jadual Ketiga kepada 
Akta Agensi Pelaporan Kredit 2010 [Akta 710].  

 
5. Jika saya, semasa menjadi ketua eksekutif           (nama APK)          , pada bila-

bila masa tidak memenuhi kriteria yang dihuraikan dalam Jadual Ketiga kepada 
Akta Agensi Pelaporan Kredit 2010 [Akta 710], saya hendaklah dengan serta-
merta berhenti memegang jawatan itu dan bertindak atas sifat sedemikian. 

 
Saya,                     (nama ketua eksekutif)                     dengan sesungguhnya dan 
sebenarnya mengaku bahawa                                                                                                            dan 
saya membuat akuan ini dengan kepercayaan bahawa akuan ini adalah benar, dan 
menurut kuasa peruntukan Akta Akuan Berkanun 1960 [Akta 783]. 

Diperbuat dan dengan sesungguhnya 
diakui oleh yang tersebut namanya di 
atas ....................................................... 
di ........................................................... 
di dalam Negeri ..................................... 
pada ...................................................... 

) 
) 
) 
) 
) 
) 

 
 
 

........................................................... 
(tandatangan) 

 
di hadapan saya 

 
 
 
 

............................................................... 
(tandatangan Pesuruhjaya Sumpah) 

LAMPIRAN D 
 

 
KEPALA SURAT  

AGENSI PELAPORAN KREDIT 
 

 
 
Pendaftar Agensi Pelaporan Kredit 
Pejabat Pendaftar Agensi Pelaporan Kredit 
Kementerian Kewangan 
Aras 2, Perbendaharaan 2 
No. 7, Persiaran Perdana, Presint 2 
Pusat Pentadbiran Kerajaan Persekutuan 
62529 Putrajaya       Tarikh: 
 
 
Tuan, 
 
PEMBERITAHUAN KEKOSONGAN JAWATAN KETUA EKSEKUTIF 
 
Dengan hormatnya perkara di atas dirujuk. 
 
2. Untuk makluman tuan,               (nama orang)              tidak lagi menjadi ketua 
eksekutif               (nama APK)              mulai tarikh ______________________ atas 
sebab meletakkan jawatan/bersara/ditamatkan perkhidmatan/meninggal 
dunia/ditamatkan pelantikan sebagai ketua eksekutif/tidak lagi dapat melaksanakan 
tugas sebagai ketua eksekutif atas apa-apa sebab (sila potong mana yang tidak 
berkenaan). 
 
Sekian, terima kasih. 
 
Yang benar, 
 
 
 
 

(Ahli Lembaga Pengarah/ 
Pengurusan Atasan APK) 

LAMPIRAN E 
 

 
KEPALA SURAT  

AGENSI PELAPORAN KREDIT 
 

 
 
Pendaftar Agensi Pelaporan Kredit 
Pejabat Pendaftar Agensi Pelaporan Kredit 
Kementerian Kewangan 
Aras 2, Perbendaharaan 2 
No. 7, Persiaran Perdana, Presint 2 
Pusat Pentadbiran Kerajaan Persekutuan 
62529 Putrajaya       Tarikh: 
 
 
Tuan, 
 
PEMBERITAHUAN PELANTIKAN KETUA EKSEKUTIF 
 
Dengan hormatnya perkara di atas dirujuk. 
 
2. Untuk makluman tuan,               (nama APK)              telah melantik orang yang 
dinyatakan di bawah sebagai ketua eksekutif secara tetap/interim (sila potong mana 
yang tidak berkenaan): 
  

Nama :  

   
No. Kad Pengenalan :  

   
Nama jawatan :  

   
Tarikh pelantikan :  

 
3. Bersama-sama ini disertakan salinan kad pengenalan (depan dan belakang), 
keputusan lembaga pengarah, maklumat peribadi (curriculum vitae) dan akuan 
berkanun memenuhi kriteria yang dihuraikan di bawah Jadual Ketiga kepada Akta 
Agensi Pelaporan Kredit 2010 [Akta 710] ketua eksekutif tersebut. 
 
Sekian, terima kasih. 
 
Yang benar, 
 
 
 
 

(Ahli Lembaga Pengarah/ 
Pengurusan Atasan APK) 

LAMPIRAN F 
 

Carta Alir Mengenai Kekosongan Jawatan, Pelantikan Dan  
Pemberitahuan Pelantikan Ketua Eksekutif 

(Perenggan 5, 6, 7 dan 8) 

 
 
 

  
Pelantikan Ketua Eksekutif memenuhi  

kriteria Jadual Ketiga kepada Akta 
 

 

 
 

 
 

 

  
Penamatan atau kekosongan jawatan  

ketua eksekutif atas sebab-sebab berikut: 
 

• meletakkan jawatan 
• bersara 
• ditamatkan perkhidmatan 
• meninggal dunia 
• ditamatkan pelantikan sebagai ketua 

eksekutif 
• tidak lagi dapat melaksanakan tugas 

sebagai ketua eksekutif atas apa-apa sebab 
 

 

 
 

 
 

 

  
APK, secepat yang dapat dilaksanakan,  
memberitahu Pendaftar (Lampiran D) 

 

 

    
 

  

  
APK melantik seorang ketua eksekutif tetap/interim 

 

 

    
 

  

  
APK memberitahu Pendaftar mengenai pelantikan ketua 
eksekutif tetap/interim dalam tempoh empat belas (14) 

hari dari tarikh pelantikan dengan mengemukakan 
dokumen berikut: 

 
• surat pemberitahuan (Lampiran E) 
• salinan kad pengenalan (depan dan belakang) 

ketua eksekutif 
• salinan keputusan Lembaga Pengarah APK 

untuk melantik ketua eksekutif 
• maklumat peribadi (curriculum vitae) ketua 

eksekutif 
• akuan berkanun (Lampiran B atau Lampiran C) 

 

 

 
 

    

 

 

 



 Tataamalan Agensi Pelaporan Kredit No. 06 
 

 

MOF.PPK(S)100-1/20/8(13) 20/21 
 

LAMPIRAN G 
 

AKUAN BERKANUN PENGARAH 
 
Saya,                   (nama pengarah)                   (No. K/P/Pasport: _______________) 
adalah seorang warganegara                   (nama negara)                    yang cukup umur 
dengan sesungguhnya dan sebenarnya mengaku bahawa: 
 
1. Saya adalah seorang yang “layak dan sesuai” untuk memegang atau yang akan 

memegang jawatan pengarah           (nama APK)          , dan memiliki kriteria 
yang berikut, iaitu–  

 
1.1 jujur, berwibawa dan mempunyai pertimbangan yang bijaksana untuk 

menunaikan tanggungjawab jawatan di atas; 
 
1.2 berusaha yang dengannya saya sedang menunaikan atau 

berkemungkinan akan menunaikan tanggungjawab jawatan di atas; dan 
 
1.3 kepentingan agensi pelaporan kredit, orang yang melanggan atau orang 

lain, pelanggan dan orang awam sedang, atau berkemungkinan menjadi, 
dengan apa-apa jua cara tidak terancam disebabkan oleh jawatan di atas. 

 
2. Berkaitan dengan penjalanan dan aktiviti perniagaan yang terdahulu, saya tidak 

pernah– 
 

2.1 dikompaun atau disabitkan, atau sebagai ketua eksekutif atau pengarah, 
telah menyebabkan dikompaun atau disabitkan, atas suatu kesalahan yang 
boleh dihukum dengan– 

 
(a) pemenjaraan selama satu tahun atau lebih, sama ada pemenjaraan 

sahaja, atau sebagai ganti denda, atau sebagai tambahan kepada 
denda; atau 

 
(b) denda sebanyak dua puluh ribu ringgit atau lebih; atau 

 
2.2 terlibat dalam atau telah dikaitkan dengan apa-apa amalan perniagaan, 

atau selainnya berkelakuan dengan sedemikian cara sehingga 
menimbulkan keraguan tentang kewibawaan dan kebijaksanaan 
pertimbangan saya. 
 

3. Saya juga– 
 

3.1 mempunyai kelayakan pendidikan dan pengalaman yang akan 
membolehkan saya menunaikan tanggungjawab saya dengan 
memuaskan; 

 
3.2 tidak boleh pernah bertindak dengan cara yang boleh menimbulkan 

keraguan mengenai kesesuaian saya untuk memegang jawatan sebagai 
seorang pengarah; dan 

3.3 tidak boleh pernah mengambil bahagian dalam apa–apa tindakan atau 
keputusan lembaga atau pengurusan           (nama APK)           yang 
memudaratkan kepentingannya. 

 
4. Saya juga– 

 
4.1 akan mematuhi apa-apa kriteria tambahan lain yang perlu atau suai 

manfaat bagi maksud melindungi kepentingan agensi pelaporan kredit, 
orang yang melanggan atau orang lain, pelanggan dan orang awam yang 
ditetapkan oleh Menteri Kewangan; dan 

 
4.2 menerima bahawa Pendaftar mempunyai budi bicara penuh untuk 

menentukan sama ada seseorang telah mematuhi Jadual Ketiga kepada 
Akta Agensi Pelaporan Kredit 2010 [Akta 710].  

 
5. Jika saya, semasa menjadi pengarah           (nama APK)          , pada bila-bila 

masa tidak memenuhi kriteria yang dihuraikan dalam Jadual Ketiga kepada Akta 
Agensi Pelaporan Kredit 2010 [Akta 710], saya hendaklah dengan serta-merta 
berhenti memegang jawatan itu dan bertindak atas sifat sedemikian. 

 
Saya,                     (nama pengarah)                     dengan sesungguhnya dan sebenarnya 
mengaku bahawa                                                                                                            dan 
saya membuat akuan ini dengan kepercayaan bahawa akuan ini adalah benar, dan 
menurut kuasa peruntukan Akta Akuan Berkanun 1960 [Akta 783]. 
 
Diperbuat dan dengan sesungguhnya 
diakui oleh yang tersebut namanya di 
atas ....................................................... 
di ........................................................... 
di dalam Negeri ..................................... 
pada ...................................................... 

) 
) 
) 
) 
) 
) 

 
 
 

........................................................... 
(tandatangan) 

 
di hadapan saya 

 
 
 
 

............................................................... 
(tandatangan Pesuruhjaya Sumpah) 

 


